Kuliah Maghrib Ustaz Ramadan — 28/01/08

Sangat sedikit umat sekarang yang bersyukur dengan pemberian Allah. Seorang
Muslim yang sejati adalah seorang yang boleh mengawal lidah dan tangannya
dari melakukan kejahatan serta kerosakan keatas orang lain;

Lidah yang digunakan untuk menuju kejalan Allah adalah golongan yang akan
berada di syurga, sementara lidah jugalah yang boleh menjerumus kearah
kejahatan yang akan membawa keneraka seperti menfitnah.

Kejahatan yang dilakukan oleh tangan:-
1. memberi dan menerima rasuah;
2. memberi dan menerima riba’ termasuklah menyediakan riba’ dan

menyaksikan riba’;

(Nabi melaknat pertama orang yang memberi riba’, kedua orang yang
menerima riba’, ketiaga orang yang menyediakan riba’ dan keempat orang
yang menyaksikan riba’. Riba’ ialah mendapat keuntungan tanpa
“justification”, termasuklah salah satunya “interest”. Dosa orang yang ambik
riba’lebih besar daripada orang yang berzina)

Seorang Muslim yang sejati adalah orang yang ada “self control”, ada disiplin
diri, boleh mengawal semua pancainderanya, boleh mengawal segala tindak
tanduknya daripada melakukan segala larangan Allah ta’ala. Pusat kawalan yang
mengawal “self control” ini adalah hati. Didalam badan setiap manusia ada
seketul daging yang dipanggil hati. Jika baik daging itu maka baiklah hatinya
begitu jua disebaliknya jika busuk daging itu maka buruklah hatinya;

Seorang Muslim yang sejati adalah muslim yang berhijrah yakni berhijrah dari
melakukan kejahatan / kemaksiatan kepada kebaikan dan kebajikan;

Punca utama manusia melakukan maksiat pada Allah:-
1. Sifat takabur / angkuh / bongkak yang menyebabkan manusia kufur pada
Allah;
2. Sifat tamak / tidak pernah rasa puas menyebabkan manusia sanggup
melampaui batasan;
3. Sifat dengki / irihati menyebabkan manusia terus melakukan kezaliman;

Kerana sikap angkuh / bongkak / takabur manusia sanggup membelakangi Allah.
Penyakit yang selalu hinggap pada orang — orang soleh :-
1. perasaan ujub, yakni perasaan bangga diri sendiri;
2. perasaan ujub dengan ilmu yang ada;
3. perasaan ujub dengan amalan yang dilakukannya;
(perasaan ujub ini yang disuntik oleh syaitan untuk menyesatkan orang —
orang yang soleh);



e Sifat seorang mukmin, tidak pernah merasakan dirinya yang paling hebat, sentiasa
merendahkan dirinya walaupun pada hakikatnya dia seorang yang hebat, sifat ini
ada pada Saidina Abu Bakar As-Sidiq

e Amalan yang dianjurkan oleh Ulamak, sebelum tidur hendaklah kita
muhasabahkan diri kita ini. Recall diri kita sendiri, tanya diri kita sendiri, spt
bagaimana solat kita, bagaimana zakat kita, bagaimana amalan kebajikan kita dan
dari situlah kita memperbaiki diri kita untuk menjadi muslim yang sejati.

Catatan diambil oleh : Norhanizah Mohamad



